REZIME LIV LA

Jou Apre Ranbousman an

(The Day After the Refund)

Pa Francknel Philemond

Entwodiksyon

Liv sa a ekri pou ede moun konprann pi byen sistem taks la. Anpil moun resevwa
ranbousman yo epi yo panse tout bagay fini. Men pafwa, mwa oswa ane apre, yo resevwa léet
IRS ki mande esplikasyon oswa ki mande yo remét lajan an.

Objektif liv la se bay konesans pou moun ka pwoteje tét yo epi fé deklarasyon taks yo avek
konfyans.

1. Souri le lajan an rive

Lé ranbousman an antre nan kont bank lan, anpil moun santi soulajman. Yo peye bodwo, yo
achte sa yo bezwen, epi yo panse pwoblém nan fini.

Men ranbousman an pa toujou vle di ke deklarasyon an te 100% korek. IRS ka verifye li pita.

2. Ki jan ranbousman yo kalkile vre

Ranbousman an pa soti nan maji. Li soti nan yon kalkil ki baze sou:
» Konbyen lajan ou te fé

» Konbyen taks ou te peye pandan ane a

* Ki kredi taks ou kalifye pou yo

2 moun ki fé menm salé ka resevwa ranbousman diferan selon sitiyasyon yo (timoun, estati
marital, kredi, elatriye).

3. Poukisa gen preparaté ki pwomeét twop

Gen kék preparaté ki konsantre sélman sou bay gwo ranbousman pou atire kliyan. Yo ka
ajoute enfomasyon ki pa korek oswa ki pa ka pwouve pita.



Pwoblem nan se ke se ou menm (klian an) ki pral resevwa lét IRS la, pa preparate a.

4. Sa k ap pase deye ekran an

Anpil moun pa janm wé sa preparaté a mete nan lojisyel la. Yo senpleman siyen epi ale.

Sa ki enpodtan se ke ou gen dwa mande yon kopi konplé deklarasyon ou a epi konprann sa ki
ladan |I.

5. Poukisa IRS peye anvan yo verifye

IRS resevwa dé milyon deklarasyon chak ane. Yo pa ka verifye tout bagay anvan yo voye
ranbousman yo. Se poutét sa yo peye anvan, epi yo verifye pita si gen kesyon.

6. Let ke pésonn pa pare pou li
Mwa oswa ane apre, ou ka resevwa yon lét IRS ki mande dokiman oswa ki di gen yon

pwoblém.

Si ou pa konprann sa ki te nan deklarasyon ou a, moman sa a ka vin tré difisil.

7. Lé ranbousman an tounen yon det

Si IRS jwenn ke gen eré oswa enfomasyon ki pa korek, yo ka mande ou remét lajan an
ansanm ak enteré ak penalite.

8. Poukisa gen moun ki "pase" pou yon ti tan

Gen moun ki fé deklarasyon ki pa korék epi yo pa resevwa anyen pandan plizyé ane. Sa pa
vle di yo an sekirite. IRS ka retounen sou dosye a pita.

9. Ki jan ou ka konnen si deklarasyon ou te manipile

 Toujou mande yon kopi konplé deklarasyon an
* Verifye non, adres, estati, ak depandan yo

» Gade si kredi yo gen sans

* Pa siyen anyen ou pa konprann

10. Ki jan pou resevwa lajan an nan fason ki koréek

Pi bon fason pou gen yon bon ranbousman se:
» Bay enfomasyon ki egzak
» Kenbe tout dokiman yo



» Chwazi yon preparaté ki eksplike sa | ap fe
» Panse alontém, pa sélman sou ane sa a

11. Poukisa preparaté onét yo pédi kliyan pafwa
Anpil moun jije preparaté a selon kantite lajan yo resevwa. Sa feé preparaté ki travay avék
onétete pafwa pédi kliyan, menm si yo ap pwoteje yo.

12. Nouvo fason pou avanse

Pi bon fason pou pwoteje tet ou se:

» Konprann deklarasyon ou

» Mande kesyon

» Kenbe dosye ou yo

» Chwazi transparans olye de gwo pwomes

Konklizyon

Vale yon deklarasyon taks se pa sélman kantite lajan ou resevwa jou a. Se konfyans ou
genyen ane apre ane, lé ou konnen ou te fé bagay yo korékteman.

Konesans se pi bon pwoteksyon ou genyen.

Ote a

Francknel Philemond se yon preparateé taks ki kwe nan edike kliyan yo pou yo ka pran pi bon
desizyon finansye.



